
SHAXSLARARO
MUNOSABATLAR - [JTIMOIY
PEDAGOGIK MUAMMO
SIFATIDA

Uralova Muxabbat Sanjar qizi
Termiz iqtisodiyot va servis universiteti
“Boshlang’ich ta’lim metodikasi” kafedrasi dots.v.b. (PhD)

Annotatsiya: Magolada shaxslararo munosabatlar ijtimoiy-pedagogik muammo sifatida yoritilib, uning pedagogik yo‘na-
lishdagi tamoyillari, ko‘rsatmalari, nasihatlari va maslahatlari, talablari hamda tavsiyalarining hozirgi kundagi dolzarbligi
tahlil gilinadi. Ta’lim-tarbiya jarayonida milliy an’ana, madaniyat va qadriyatlarga asoslanish, pedagoglik kasbiga qizigishni
rivojlantirish, Shargning buyuk olim va mutafakkirlarining ilmiy merosidan pedagogik kadrlar tayyorlashning zamonaviy
amaliyotida foydalanishning tegishli g‘oyalari va tamoyillari, shuningdek, o‘gituvchilarning yangi kasbiy ko‘nikmalarni
egallashi hamda yugqori darajadagi fikrlashni shakllantirishda ushbu merosning ahamiyati hagida so‘z yuritiladi.

shaxslararo munosabat, mutafakkirlar merosi, jamiyat, tafakkur, o‘gitish shakllari, hayotiy ko‘nikmalar.
Abstract: The article examines interpersonal relations as a socio-pedagogical problem and analyzes their pedagog-
ical principles, guidelines, recommendations, requirements, and advisory aspects, emphasizing their contemporary rel-
evance. Particular attention is given to the integration of national traditions, culture, and values into the educational
process, the development of interest in the teaching profession, and the use of the scientific heritage of great Eastern
scholars and thinkers in modern teacher training practices. The study also highlights the importance of this heritage in
helping teachers acquire new professional skills and develop a high level of thinking.

interpersonal relations, heritage of thinkers, society, thinking, forms of teaching, life skills.

AHHOTauMA: B cTaTbe MeXMMYHOCTHbIE OTHOLLEHMS pacCcMaTpuBaloTCS Kak coLmanbHo-negarornyeckas npobnema, pac-
KpbIBalOTCS MX Medarornyeckue NpuHLMnbI, YCTAHOBKM, HACTaBMNeHUsl, pekomeHaauum, TpeboBaHnsa 1 COBEThI, a Takke
NoAYE€PKMBAETCA UX aKTyanbHOCTb Ha CoBpeMeHHOM atane. Ocoboe BHMaHWe yaenseTcs onope Ha HaunoHarnbHble Tpa-
AVLMK, KYNbTYpY U LIEHHOCTU B Y4ebHO-BOCIMTaTENBHOM MpoLiecce, Pa3BUTUIO MHTEPeca K MeJarormiyeckon npodeccuu,
MCMOMb30BaHMI0 HayYHOTO Hacneans BEMUKUX BOCTOYHbBIX Y4EHBIX U MbICAIUTENEN B COBPEMEHHON MPaKTUKE MOArOTOBKU
nedarorMyeckmx kagpoB. Tawke paccMaTpyMBaETCs 3Ha4YeHWEe JAHHOTO Hacneans B (OOPMMPOBaHWN Y y4YuTENen HOBbIX
NPodeCcCMoHanbHbIX HaBbIKOB 1 Pa3BUTUW BbICOKOTO YPOBHS MbILLISIEHUS.

MEXITMYHOCTHbIE OTHOLLEHWSsI, Hacnegme MbicnuTenen, obLLecTBo, MblleHne, popMbl 00y4eHus,
YKU3HEHHbIE HaBbIKU.

Globallashuv sharoitida yoshlarning har tomonlama shakllanishiga e’tibor garatish har gachongidan ham
muhim ahamiyat kasb etmoqda. Jamiyat taraqqiyotining bugungi kunda tezkor va o‘zgaruvchan tus olishi, ijti-
moiy munosabatlar jarayonida axborot almashuvining tobora kuchayib borishi yoshlarni har tomonlama kamol
toptirishga yo‘naltirilgan ijtimoiy-pedagogik faoliyatni yanada takomillashtirishni tagozo etmoqgda. Ahamiyatli
jihati shundaki, bugungi yoshlar o‘z-0‘zini anglash va takomillashtirish, istigbol rejalarni belgilash hamda ularga
muvofiq amaliy harakatlarni tashkil etishda tobora faollik ko‘rsatib, kichik maktab yoshidanoq kasbiy yo‘nalishni
tanlash va xorijiy tillarni o‘rganishga jiddiy e’tibor garatmoqdalar.

Shaxsning shakllanishida shaxslararo munosabatlarning ijtimoiy-tarixiy tabiati shundan iboratki, har bir
insonning rivojlanishida shaxslararo munosabatlar jamiyat taraqqiyotidagi mavjud vaziyat va shart-sharoitlar
bilan uzviy bog‘liq bo'lib, u turli yosh davrlarida o‘ziga xos tarzda namoyon bo‘ladi. Shaxslararo munosabatlar
ijtimoiy-pedagogik muammo sifatida o‘quvchi, o‘gituvchi, ota-ona va jamiyat o‘rtasidagi aloqalar, ular orasidagi
o‘zaro tushunish, hamkorlik, nizolar hamda psixologik muhitni o‘rganishni o'z ichiga oladi. Mazkur muammo
tarbiyaning samaradorligi, shaxsning ijtimoiy rivojlanishi va jamiyatda o'z o‘rnini topishiga bevosita ta’sir ko‘rsa-
tadi. Uni hal etishda Al-Farobiy kabi mutafakkirlarning g‘oyalari, zamonaviy psixologik bilimlar va innovatsion
pedagogik yondashuvlar muhim ahamiyat kasb etadi.

94



>
2026-yil, yanvar, 1(2)-son M N

Shaxslararo munosabatlar — bu insonlarning o‘zaro muloqoti, hamkorligi, bir-biriga ta’siri hamda hissiy-
axlogiy bog‘lanishlari majmuidir. Ular oila, maktab, tengdoshlar guruhi, jamoa va jamiyat hayotida muhim o‘rin
tutadi. Mazkur munosabatlarning sifati shaxs kamoloti, ijtimoiylashuv jarayoni va jamiyat bargarorligiga bevo-
sita ta’sir ko‘rsatadi. Shu bois shaxslararo munosabatlar ijtimoiy-pedagogik muammo sifatida garaladi.

Zamonaviy ta’lim jarayonlarining sifatini oshirishda shaxslararo munosabatlarning ahamiyatini yoritish
jarayonida sharq mutafakkirlarining shaxslararo munosabatlar haqgidagi ilmiy-pedagogik ta’limotlariga alohida
e’tibor garatish zarur bo‘ladi. Shargning buyuk mutafakkirlarining pedagogika sohasidagi g‘oyalari jahon peda-
gogikasiga salmoqli hissa qo‘shganligi hammaga ma’lum. Biroq, zamonaviy Sharqda, xususan, O‘rta Osiyo
respublikalari mustaqillikka erishgunga qgadar o‘rta asr olim-mutafakkirlarining pedagogik merosiga yetarli
e'tibor garatiimagan. Fagat so'nggi yillarda pedagogik fikrning ushbu boy xazinasiga qiziqish sezilarli darajada
ortdi. Mutafakkirlarning pedagogik qarashlari o‘rta asr pedagogik tafakkuridagi demokratik yo‘nalishni ifoda-
laydi. Ular inson haqidagi tasavvurlarni boyitish, yosh avlodni tarbiyalash va o‘qitish nazariyasini shakllantirish
hamda takomillashtirishga katta ta’sir ko‘rsatgan va bugungi kunda ham o‘z ahamiyatini saqlab kelmoqda.
Ushbu pedagogik g‘oyalar hozirgi kungacha nafagat inson va uning tarbiyasi, balki insonparvarlik, har tomon-
lama rivojlangan shaxsni shakllantirish hamda o‘qituvchiga qo‘yiladigan talablar hagidagi qarashlarning rivojla-
nishi uchun mustahkam zamin yaratib kelmoqda.

Al-Xorazmiy, Al-Farobiy, Al-Beruniy, Ibn Sino, Umar Hayyom, Sa’diy, Abdurahmon Jomiy, Alisher Navoiy,
Zahiriddin Bobur, Yusuf Xos Hojib (Balasag‘uniy), Mahmudxo'‘ja Behbudiy, Abdulla Avioniy, Mahmud Qoshg‘ariy,
Ahmad Yugnakiy va boshqga buyuk Sharq mutafakkirlarining pedagogik qarashlarini o‘rganish jarayonida
shunday xulosaga kelish mumkinki, buyuk olim-pedagoglar inson, shaxs va shaxslararo munosabatlar, o‘sib
kelayotgan yosh avlodni tarbiyalash va o‘qitish masalalariga falsafiy yondashib, mehnat, bilim, aql, so‘z san’ati
hamda yuksak axloqiy fazilatlarga alohida e’tibor garatganlar. Ular insonni har tomonlama rivojlangan, mohir va
bilimli shaxs sifatida ko‘rishni istaganlar. Sharq mutafakkirlarining pedagogik yo‘nalishdagi tamoyillari, ko‘rsat-
malari, nasihatlari va maslahatlari, talablari hamda tavsiyalari bugungi kunda ham dolzarb ahamiyat kasb etib,
amaliy jihatdan katta ehtiyoj sezilmoqda.

Shunday qilib, O‘rta asr Sharqi buyuk mutafakkirlarining pedagogik garashlari oliy pedagogika ta’limi
tizimida pedagog kadrlar tayyorlash uchun muhim nazariy asos sifatida gabul qgilinadi. Jumladan, Al-Beruniy
ta’lim-tarbiya jarayonidagi o‘qgituvchi—o‘quvchi munosabatlariga alohida e’tibor garatib, ularga sifatli bilim berish
zarurligini ta’kidlaydi. U o‘quvchilarni ilmiy omillar bilan qurollantirish, tajriba va kuzatish, takrorlash va xabar
berish usullaridan foydalanish, o‘gitishda do‘stona munosabatlarga amal qilish, shuningdek, dars jarayonida
pedagogik tamoyillar — yaqgindan uzogga, noma’lumdan kamroq ma’lumga qarab o‘qitish prinsiplariga rioya
etish lozimligini gayd etadi. Ibn Sino o'z asarlarida mukammal shaxsni tarbiyalash masalasiga keng to‘xtalib,
shaxsning individual imkoniyatlaridan samarali foydalanishi, uning mukammallikka intilishi, hayotiy tamoyillarga
amal qilishi, ya’ni nafaqat o‘zi uchun, balki boshgalar uchun ham yashashi, o'z faoliyatiga ijodiy yondashishi
hamda yuksak axloqiy fazilatlarga ega bo'lishi zarurligini ta’kidlaydi. Alloma o‘gituvchiga qo‘yiladigan talablar
sifatida bolaning tabiatini, uning ruhiy holatini va individualligini bilish, uni inson sifatida qabul gilish, imkoniyat-
lariga ishonish va ularni yuzaga chigarish, o‘quvchi bilan munosabatlarda mo‘tadillik, noziklik va talabchanlikni
uyg‘unlashtirish, gumanizm ruhida to‘lagonli shaxsni tarbiyalashga ishonch bildirishni ko‘rsatadi. Uning fikricha,
tarbiyaning asosiy predmeti axloqglilik bo‘lib, ta’lim va tarbiyada suhbat, nasihat, misol keltirish, tahlil, sintez va
umumlashtirish kabi metodlardan foydalanish magsadga muvofigdir. Shu bilan birga, Ibn Sino ta’lim jarayonini
tashkil etishda o‘quvchini birdaniga darslik bilan band qilib qo‘ymaslik, yengildan og‘irga garab o‘qitish, jamoa
bo‘lib o‘gitishga e’tibor berish, bilim berishda bolalarning mayli, qgizigishi va qobiliyatlarini hisobga olish zarur-
ligini alohida ta’kidlab o‘tgan.

Shargning buyuk mutafakkiri va ensiklopedisti Al-Farobiyning pedagogik g‘oyalari tarbiya, ta’lim va shaxsni
takomillashtirish orgali ijtimoiy muammolarni hal etishda faol shaxsni shakllantirishga qaratilgan garashlarida
namoyon bo‘ladi. Shu bois uni o‘rta asr musulmon Shargining ilg‘or pedagogik tafakkuri asoschilaridan biri sifatida
e’tirof etish mumkin. Al-Farobiy falsafani nazariy va amaliy gismlarga ajratib, nazariy gismda fizika, metafizika,
bilim va mantiq masalalarini, amaliy gismda esa ijtimoiy tuzilish, davlat va axlog muammolarini yoritadi. Bu
garashlar inson xulg-atvori, tarbiyasi va ta’limi bilan uzviy bog‘liq bo‘lib, didaktikaning ayrim masalalari hamda
ta’lim-tarbiyaning psixologik jihatlari nazariy falsafada, inson bilimi va bilish qobiliyatlari bo‘limida bayon etilgan.
Al-Farobiy shaxsni har tomonlama rivojlantirish, axlogiy me’yorlarni va ijobiy fazilatlarni tarbiyalash, insonning
intellektual kamolotini belgilovchi ma’naviy ehtiyojlarni shakllantirishga alohida ahamiyat bergan. U o‘qituvchiga
fenomenal xotira, mantiqiy tafakkur, o'tkir kuzatuvchanlik, bilimga muhabbat, ravon nutq, adolat va ezgulik
kabi sifatlarni zarur deb hisoblagan hamda ishontirish, isbotlash, munozara, dialektik-mantigiy va ko‘rgazmali
usullarni pedagogik metodlar sifatida ko‘rsatgan.

Shargning mashhur faylasuflaridan biri Al-G'azzoliy (1056/59—-1111) pedagogika nuqgtai nazaridan shaxs-
lararo munosabatlarni rivojlantirishga katta e’tibor garatgan. Uning to'rt jildli “Diniy fanlarning tirilishi” asarida
inson qobiliyatlarini rivojlantirish, bolalarni kuzatish asosida tarbiyalash masalalari yoritilgan. Al-G‘azzoliy
kundalik hayotda soddalikni, jismoniy mashgqlar orqali chinigishni, dasturxon atrofida o‘zini tutish madaniya-
tini yoshlikdan singdirish zarurligini ta’kidlaydi. Uning fikricha, agar tarbiyachilar, aynigsa ota-onalar, muayyan
pedagogik tavsiyalarga amal qilsalar, bolaning ruhiyati to‘g‘ri shakllanadi. O‘gituvchi esa bolani ota-onasidan
gabul qilib, oilaviy tarbiya an’analarini davom ettiruvchi shaxs sifatida namoyon bo‘ladi.

Alisher Navoiy yosh avlodni Vatanga muhabbat, insonga hurmat va yuksak axloq ruhida tarbiyalashga
da’vat etgan. Uning asarlarida axlogiy va mehnat tarbiyasi masalalari muhim ofrin egallaydi. Sharq xalglarining
ma’naviy hayotida musulmon dinining o‘ziga xos yo‘nalishi bo‘lgan so'fiylik alohida rol o‘ynagan bo'lib, sofiylik
Parvardigorga ruhiy yaginlashish yo'lini tanlagan inson tushunchasini anglatadi.

A. Navoiy inson sa’y-harakatlarining tadrijiy mohiyatini ta’kidlab, bu sa’y-harakatlar guruh yoki shaxs
tomonidan amalga oshirilishidan qat’i nazar, doimo ma’naviy jihatdan oglanishini ko‘rsatadi. So‘fiy pedagogik
tafakkur taraqgiyotida Alisher Navoiyning alohida o‘rni bor. U o‘quv jarayonida tushuntirish, intellektual mashqg-
lar, mulohaza, faoliyat va harakatlardan keng foydalangan. Misollar va ko‘rgazmalar yordamida bir fikrni turli
usullar bilan ifodalab, o‘quvchi ongiga chuqur singdirishga intilgan.

Xulosa o‘rnida aytish mumekinki, o‘rta asrlar davrida ta’lim-tarbiya jarayonlarida o‘qituvchi va o‘quvchi o‘rta-
sidagi shaxslararo munosabatlarni shakllantirish masalasi muhim pedagogik yo‘nalish sifatida qaralgan. Bu
jarayonda, avvalo, ruh, imon va axloq tarbiyasiga ustuvor ahamiyat berilgan. Aristokratik dunyoviy ratsional
bilimlarga tayanishdan ko‘ra, ruhni poklash, axlogiy kamolot, aql, iroda va imonni uyg‘unlashtirgan ezgulik va
donishmandlik g‘oyalariga urg‘u berilgan. O‘rta asr pedagogik an’analari shuni ko‘rsatadiki, ta’lim, tarbiya va
shaxslararo munosabatlarni tashkil etishda insonni olam markaziga go‘yish bilan birga, uni jamiyat va atrof-
muhit bilan uyg‘un holda tarbiyalash eng samarali natijalarga olib keladi.

Psixolog olimlardan L. S. Vygotskiy shaxslararo munosabatlarni shaxs rivojlanishining asosiy omili sifatida
ko'rib chigadi. Uning fikricha, bola shaxsining shakllanishi, avvalo, ijtimoiy muhit va kattalar bilan bo‘ladigan
munosabatlar orgali amalga oshadi. Vygotskiyning “yaqin rivojlanish zonasi” hagidagi g‘oyalari shaxslararo
mulogotning pedagogik ahamiyatini ochib beradi. A. N. Leontyev faoliyat nazariyasida shaxslararo munosa-
batlarni faoliyat jarayonida vujudga keladigan ijtimoiy alogalar sifatida izohlaydi. Unga ko‘ra, shaxsning jamiyat-
dagi o‘rni va o‘zini anglashi boshgalar bilan bo‘lgan munosabatlar orgali namoyon bo‘ladi.

Shuningdek, B. F. Lomov shaxslararo munosabatlarni mulogotning tarkibiy gismi sifatida tahlil qilib, ularni
axborot almashinuvi, o‘zaro ta’sir va o'zaro tushunish jarayonlari bilan uzviy bog‘laydi.

Zamonaviy jamiyatda axborot texnologiyalari, ijtimoiy tarmoglar, migratsiya hamda madaniy xilma-xillik
shaxslararo munosabatlar shakliga kuchli ta’sir ko‘rsatmoqda, natijada mulogot madaniyatining pasayishi,
nizolar va tushunmovchiliklarning ko‘payishi, yolg‘izlik va ijtimoiy ajralish holatlarining kuchayishi, shuningdek,
tajovuzkorlik yoki befarglik kabi salbiy ko‘rinishlar yuzaga kelmoqda. Ushbu jarayonlar aynigsa bolalar va
o‘smirlar tarbiyasida yagqol namoyon bo‘lib, ularning ijtimoiylashuvi va shaxs sifatida shakllanishiga bevosita
ta’sir etmoqda.

litimoiy pedagogika nugtayi nazaridan qaralganda, shaxslararo munosabatlar jamiyat me’yorlarini o‘zlash-
tirishga qaratilgan ijtimoiylashuv, axloqiy qadriyatlarni shakllantiruvchi tarbiya, nizolarning oldini olishga xizmat
giluvchi profilaktika hamda moslashuvdagi giyinchiliklarni bartaraf etishga yo‘naltirilgan reabilitatsiya jarayonlari
bilan uzviy bog'liq holda o‘rganiladi. Tadgigotlar shuni ko‘rsatadiki, oila muhitidagi muammolar, e’tibor yetish-
masligi va nizolar, maktab hamda tengdoshlar orasidagi ijtimoiy bosim, mulogot ko‘nikmalarining yetarli dara-
jada rivojlanmaganligi, ragamli mulogotning jonli mulogotni sigib chigarishi hamda ijtimoiy-igtisodiy qiyinchiliklar
shaxslararo munosabatlarda muammolarni yuzaga keltiruvchi asosiy omillar hisoblanadi.

Shaxslararo munosabatlar jamiyat hayotining asosi bo‘lib, ularning sog‘lom rivoji ijtimoiy pedagogikaning
muhim vazifalaridan biridir. Mazkur muammoni tizimli yondashuv, tarbiyaviy ishlar hamda ijtimoiy qo‘llab-
quvvatlash orqali samarali hal etish mumkin. Shu munosabat bilan muloqot va hamkorlik ko‘nikmalarini
rivojlantirishga qaratilgan tarbiyaviy ishlarni kuchaytirish, empatiya, hurmat va bag‘rikenglikni shakllantirish,
oila—maktab—jamiyat hamkorligini mustahkamlash, psixologik va ijtimoiy-pedagogik qo‘llab-quvvatlashni
kengaytirish hamda nizolarni tinch yo'l bilan hal etish madaniyatini o‘rgatish muhim ahamiyat kasb etadi.

Shaxslararo munosabatlar muammosini hal gilish nafagat pedagogikaning, balki butun jamiyatning vazifasi
hisoblanadi, chunki sog‘lom munosabatlar sog‘lom jamiyatning muhim kafolatidir. Xulosa o‘rnida shuni ta’kid-
lash joizki, ta’lim sifatini oshirishga xizmat giladigan muhim tamoyillardan biri tarixga, urf-odat va an’analarga,
xususan, Sharq mutafakkirlarining pedagogik merosiga murojaat qilish hamda undan samarali foydalanish-
dan iboratdir. Shargning buyuk olim va mutafakkirlarining ilmiy merosidan pedagogik kadrlar tayyorlashning
zamonaviy amaliyotida foydalanish bo‘yicha ilgari surilgan g‘oya va tamoyillar kelajakdagi o‘gituvchilarning
yangi kasbiy ko‘nikmalarni egallashi hamda yuqori tafakkur darajasini shakllantirishda muhim ahamiyat kasb
etadi.

